
ᑲᑎᒪᔨᕋᓛᑦ ᓄᓇᕗᒻᒥ ᓯᓚᑦᑐᖅᓴᕐᕕᓕᕆᓂᕐᒧᑦ ᐃᓄᓕᒫᖅᑎᑦᑎᖃᑦᑕᕐᓂᐊᕐᓂᕐᒥᖕᓂᒃ 
ᓇᓗᓇᖅᓯᕗᑦ   

 
ᐃᖃᓗᐃᑦ, ᓄᓇᕗᑦ (ᓯᑎᐱᕆ 28, 2005) –ᒪᓕᒐᓕᐅᕐᕕᐅᑉ ᑲᑎᒪᔨᕋᓛᖏᑦ ᐋᓐᓂᐊᖃᕐᓇᓐᖏᑦᑐᓕᕆᓂᕐᒧᑦ 
ᐃᓕᓐᓂᐊᕐᓂᓕᕆᓂᕐᒧᓪᓗ ᐅᓪᓗᒥ ᓇᓗᓇᐃᖅᓯᖅᑲᐅᕗᑦ ᖃᖓ ᐃᓄᓕᒫᖅᑎᑦᑎᖃᑦᑕᕐᓂᐊᕐᒪᖔᕐᒥᖕᓂᒃ ᓄᓇᕗᒻᒥ 
ᓯᓚᑦᑐᖅᓴᕐᕕᒃ ᐱᔾᔪᑎᒋᓗᒍ. 
 
ᒫᔾᔨ 2005-ᖑᑎᓪᓗᒍ, ᒪᓕᒐᓕᐅᖅᑏᑦ ᐱᖁᔨᕗᖔᕐᒥᒃ ᐊᓂᒍᖅᑎᑦᑎᓚᐅᖅᑐᑦ ᐃᓄᓕᒫᖅᑎᑦᑎᖃᑦᑕᖁᔭᐅᓪᓗᑎᒃ 
ᐃᓄᖕᓂᓪᓗ ᑐᑭᓯᓇᓱᖁᔭᐅᓪᓗᑎᒃ ᓄᓇᕗᒻᒥ ᓯᓚᑦᑐᖅᓴᕐᕕᐅᑉ ᐱᓕᕆᐊᒃᓴᖅᑖᕆᓯᒪᔭᖏᑦᑕ ᒥᒃᓵᓄᑦ ᐱᔾᔪᑎᖃᕐᓗᑎᒃ.  
ᑲᑎᒪᔨᕋᓛᑦ ᓄᓇᕗᒻᒦᑦᑐᓂᒃ ᓄᓇᓕᖕᓄᑦ ᐳᓚᕋᕐᓂᐊᖅᑐᑦ ᓄᓇᕗᒻᒥᐅᓂᒃ ᑐᑭᓯᓇᓱᒋᐊᖅᑐᕐᓗᑎᒃ ᖃᓄᖅ 
ᐃᓱᒪᒋᔭᖃᕐᒪᖔᖏᑦ ᓄᓇᕗᑦ ᓯᓚᑦᑐᖅᓴᕐᕕᖕᒥᒃ, ᐱᓕᕆᐊᓐᖑᖅᑎᓯᒪᔭᖏᓐᓂᒃ ᐊᒻᒪᓗ ᐱᔨᑦᑎᕈᑎᓂᒃ 
ᓴᖅᑭᔮᖅᑎᑦᑎᖃᑦᑕᖅᑕᖏᓐᓂᒃ.   
 
ᐊᕐᕕᐊᕐᒥᐅᑦ ᒪᓕᒐᓕᐅᖅᑎᖓ ᐊᒻᒪᓗ ᑲᑎᒪᔨᕋᓛᓄᑦ ᐃᒃᓯᕙᐅᑕᕆᔭᐅᔪᖅ ᑕᐃᕕᑦ ᐊᓚᕋᓚᒃ ᐃᒪᓐᓇ ᐅᖃᓚᐅᖅᑐᖅ, 
"ᐃᓄᓕᒫᖅᑎᑦᑎᖃᑦᑕᕐᓂᖅ ᐊᖅᑯᑎᒋᓗᒍ ᓂᕈᐊᖅᑕᐅᓯᒪᔪᑦ ᒪᓕᒐᓕᐅᖅᑏᑦ ᓂᕈᐊᖅᑎᒥᓐᓂᑦ 
ᑐᓴᖅᑎᑕᐅᖃᑦᑕᕈᓐᓇᕐᓂᐊᖅᑐᑦ ᓯᓚᑦᑐᖅᓴᕐᕕᐅᑉ ᒥᒃᓵᓅᖓᔪᓂᒃ ᓄᓇᓕᖕᓂᓐᖔᖅᑐᓂᒃ." 
 
ᑲᑎᒪᔨᕋᓛᖑᖃᑕᐅᕗᑦ ᓕᕙᐃ ᐹᓇᐹᓯ, ᖁᑦᑎᒃᑐᕐᒧᑦ ᒪᓕᒐᓕᐅᖅᑎ, ᔫ ᐋᓚᓐ ᐃᕝᔭᕈᑕᐃᓚᖅ, ᖁᕐᓗᖅᑐᕐᒧᑦ 
ᒪᓕᒐᓕᐅᖅᑎ, ᐸᑎᖅ ᓇᑦᓯᖅ, ᓇᓄᓕᖕᒧᑦ ᒪᓕᒐᓕᐅᖅᑎ ᐊᒻᒪᓗ ᕼᐊᓐᑐ ᑐᑐ, ᐃᖃᓗᐃᑦ ᕿᑎᐊᓄᑦ ᒪᓕᒐᓕᐅᖅᑎ. 
 
ᑲᑎᒪᔨᕋᓛᑦ ᖁᕐᓗᖅᑐᓕᐊᕐᓂᐊᖅᑐᑦ ᐊᒃᑑᐸ 15-ᖑᓕᖅᐸᑦ, ᐃᖃᓗᒃᑑᑦᑎᐊᕐᓄᐊᕐᓗᑎᒃ ᐊᒃᑑᐸ 17, ᓴᓪᓕᕐᓄᐊᕐᓗᑎᒃ 
ᐊᒃᑑᐸ 18, ᐊᕐᕕᐊᓕᐊᕐᓗᑎᒃ ᐊᒃᑑᐸ 19, ᑲᖏᖅᖠᓂᓕᐊᕐᓗᑎᒃ ᐊᒃᑑᐸ 20, ᐃᒃᐱᐊᕐᔪᖕᒧᓐᖓᐅᓗᑎᒃ ᐊᒃᑑᐸ 22-ᒥ, 
ᐸᖕᓂᖅᑑᓕᐊᕐᓗᑎᒃ ᐊᒃᑑᐸ 24-ᒥ ᐊᒻᒪᓗ ᐃᖃᓗᖕᓄᓐᖓᐅᓗᑎᒃ ᐊᒃᑑᐸ 25-ᒥ.  ᒫᓐᓇᕈᓘᓂᐊᖅᑐᖅ 
ᓇᓗᓇᐃᖅᓯᓂᐊᖅᑐᑦ ᓇᒥ ᐊᒻᒪᓗ ᖃᔅᓯᒧᐊᖅᐸᑦ ᑲᑎᒪᑎᑦᑎᖃᑦᑕᕐᓂᐊᕐᒪᖔᕐᒥᓐᓂᒃ. 
 
ᐃᓄᓕᒫᖅᑎᑦᑎᓕᕈᑎᒃ ᑐᑭᒧᐊᕈᑕᐅᓂᐊᖅᑐᓂᒃ ᑎᑎᖅᑲᓂᒃ ᐋᖅᑭᒃᓱᐃᓯᒪᓕᖅᑐᑦ ᑲᑎᒪᔨᕋᓛᑦ.  ᖃᖓᑐᐃᓐᓇᖅ 
ᑖᒃᑯᐊ ᑐᒃᓯᕌᕆᔭᐅᔪᓐᓇᖅᑐᑦ ᒪᓕᒐᓕᐅᕐᕕᖕᒥᑦ ᐊᒻᒪᓗ ᖃᕆᓴᐅᔭᒃᑰᖅᑎᑕᐅᓯᒪᔪᑦ ᑕᑯᒋᐊᕈᓐᓇᖅᖢᒋᑦ, ᑐᕌᕈᑖ 

ᑲᑎᒪᔨᕋᓛᓄᑦ ᐃᒃᓯᕙᐅᑕᐅᖃᑕᐅᔪᖅ ᓕᕙᐃ ᐹᓇᐹᓯ ᐃᒪᐃᓕᓚᐅᖅᑐᖅ, "ᓂᕆᐅᒃᐳᒍᑦ ᐃᓄᖕᓂᑦ 
ᑐᓴᖅᑎᑕᐅᓂᐊᕐᓂᑦᑎᓐᓂᒃ ᖃᓄᐃᑦᑐᑐᐃᓐᓇᕐᓂᒃ, ᐊᒻᒪᓗ ᑐᓴᖅᑕᕗᑦ ᑐᑭᓯᔭᕗᓪᓗ ᐊᑐᓕᖁᔭᓕᐊᕗᓪᓗ 
ᓴᖅᑭᓛᖅᖢᑎᒃᑯᑦ ᒪᓕᒐᓕᐅᕐᕕᖕᒧᑦ." 

ᑐᑭᓯᒋᐊᒃᑲᓐᓂᕈᒪᒍᕕᑦ ᑐᑭᓯᒋᐊᕐᕕᒋᔪᓐᓇᖅᑕᐃᑦ: 
ᑑᓂ ᕉᔅ 
ᑕᖅᑲᒃᑯᓄᖓ ᑐᓴᐅᒪᔾᔪᑎᓕᕆᔨ 
ᐅᖄᓚᐅᑖ: (867) 975-5106 
ᓱᒃᑲᔪᒃᑰᕈᑖ: (867) 975-5190 
ᖃᕆᓴᐅᔭᒃᑯᑦ ᑐᕌᕈᑖ: trose@assembly.nu.ca 


